
 
LO BLUES DE CUQUERON 
 
Que'vs vau cantar ua cançon, 
E la dondèna,la dondon. 
Qu'ei la cançon de Micolau, 
E atau qu'ei e qu'ei atau. 
E quan avetz lo mau d'amor 
Cantatz lo blues de Cuqueron. 
 
Que soi passat a Visanòs, 
Minja la carn deisha los òs. 
Visanòs n'ei pas com a Morlaàs, 
A Morlaàs que t'envítan quan te'n vas. 
E d'Ortès dinca Somolon, 
Cantatz lo blues de Cuqueron. 
 
Que soi entrat dehens un bar, 
Que'n soi sortit a mieitat hart. 
Sus lo camin qu'èi espleishat, 
Que'm soi fotut dens lo varat. 
Si avètz forçat sus lo pinton, 
Cantatz lo blues de Cuqueron. 
 
A mieja nueit que soi tornat, 
La mia hemna qu'avè clavat, 
Qu'ei partida dab lo vesin, 
Se'n tornaran doman matin 
Quan ètz tot sol a la maison, 
Cantatz lo blues de Cuqueron. 
 
Lo lendoman qu'èi vist lo pair, 
Que m'a gulat:"Cèrca tribalh." 
Suu còp que soi partit a huec, 
A l'Agénçia nacionala de l'emplec. 
Aquiu qu'i avè shens que jo, 
Tà cantar lo blues de Cuqueron. 
 
Que m'an enviat de cap tà Lac, 
Aquiu tribalh,n'i avè pas nat. 
"E ès anat a Pechinei?" 
Qu'avèn barrat tot delà ier. 
Si ne trobatz pas lo patron, 
Cantatz lo blues de Cuqueron. 
 
"Tot lo Biarn qu'as visitat, 
Hart de fatiga e de combat." 
Que n'èi avut telament pro, 
Que soi tornat a Cuqueron. 
E la dondena,la don don, 
Cantar lo blues de Cuqueron.

LE BLUES DE CUQUERON  
 
Je vais vous chanter une chanson 
Et la dondaine la dondon. 
C'est la chanson de Micouleau, 
Et c'est comme çà, et c'est comme çà. 
Quand vous avez le mal d'amour, 
Chantez le blues de Cuqueron. 
 
Je suis passé à Bizanos, 
Mange la viande et laisse les os. 
Bizanos, c'est pas comme à Morlàas, 
A Morlàas on t'invite quand tu t'en vas. 
Et d'Orthez jusqu'à Soumoulou, 
Chantez le Blues de Cuqueron. 
 
Je suis entré dans un bar, 
J'en suis sorti à moitié saoul, 
Sur le chemin j'ai fait les bordures, 
Je me suis foutu dans le fossé. 
Si vous avez forcé sur la bouteille, 
Chantez le blues de Cuqueron. 
 
A minuit je suis rentré, 
Ma femme avait fermé à clé, 
Elle est parti avec le voisin, 
Ils reviendront demain matin. 
Si vous êtes seul à la maison, 
Chantez le blues de Cuqueron. 
 
Le lendemain, j'ai vu mon père, 
Il m'a gueulé:"Au boulot". 
Je suis parti tout de suite 
A l'Agence nationale pour l'emploi. 
Et là il n'y avait pas que moi 
Pour chanter le blues de Cuqueron. 
 
Ils m'ont envoyé à Lacq, 
Il n'y avait pas de travail. 
"Es tu allé à Pechiney?" 
Ils avaient tout fermé avant hier. 
Si vous ne trouvez pas de patron, 
Chantez le blues de Cuqueron. 
 
"Tout le Béarn tu as visité, 
Saoul de fatigue et de combat," 
J'en ai eu tellement assez, 
Je suis revenu à Cuqueron, 
Et la dondaine la dondon, 
Chanter le blues de Cuqueron.  


